
Camiño San Rosendo - Rainha Santa

Camiño
San Rosendo

e Rainha Santa

Camiñas
con nós?

Propoñémosche
unha viaxe seguindo os pasos da 

Rainha Santa, dende Braga a 
Santiago. Unha peregrinaxe 

que transcorre pola calzada 
romana da Vía Nova, 

corazón da Reserva Mundial 
da Biosfera Transfronteiriza 

Gerês-Xurés.

Campo das Carvalheiras
(Braga)

Piscinas termais en
Aquis Querquennis (Bande)

Rainha Santa
(Coimbra)

San Rosendo
(Santo Tirso)

Poderás 
mergullarte en relaxantes 
augas termais e disfrutar da 
natureza máis pura, onde 
soutos, pradeiras, regatos e 
fervenzas serán as mudas 
testemuñas das túas pegadas; 
como tamén o serán as pedras 
da igrexa de Santa Comba en 
Bande, ou as do mosteiro de 
San Salvador en Celanova, 
berce de grandes literatos, 
fundado no século dez por 
San Rosendo.

 Rainha Santa

Camiño
San
Rosendo

de



243 Km

Etapa 2
Santa Cruz—Campo do Gerês

23,3 km.

Val do río Home, Campo do Gerês,
Vía Nova, Miliarios.

Etapa 4
Lobios—Bande

26 km.

Parque do Xurés, Santa Comba,
Aquis Querquennis.

Etapa 6
Celanova—Ourense

25 km.

Vilanova dos Infantes, Canastros
da Merca, San Cibrao.

Etapa 8
Cea—Dozón

16 km.

Mosteiro de Oseira, Igrexa de 
San Pedro de Vilanova.

Etapa 1
Braga—Santa Cruz

23,5 km.

Sé, Alto da Cividade,
Espazo museístico de Dume.

Etapa 3
Campo do Gerês—Lobios

22 km.

Vilarinho das Furnas, Mata da 
Albergaría, Aquis Ogeresibus.

Etapa 5
Bande—Celanova

17 km.

San Pedro de Bande, Mámoas de
Outeirón, Mosteiro San Salvador.

Etapa 7
Ourense—Cea

21,5 km.

Catedral, As Burgas, Pazo de 
Vilamarín, San Cristovo de Cea.

Etapa 9
Dozón—Silleda

28 km.

San Martiño de Lalín,
Ponte e igrexa de Taboada.

Etapa 11
Ponte Ulla—Santiago

20 km.

Pico Sacro, Ermida de Santa Lucía,
Compostela.

Etapa 10
Silleda—Ponte Ulla

20 km.

Mosteiro de Carboeiro,
Ermida de San Miguel do Castro.

Braga 
Compostela

Dende

a desfrutando…
Iniciamos a nosa viaxe na cidade lusa de Braga, seguin-
do os pasos descritos polo Padre José Matos Ferreira na 
súa peregrinaxe no ano 1728. Tras sortear o río Cávado 
preto de Amares, ascenderemos gradualmente pola 
serra do Gerês, para chegar a Galicia por Portela do 
Home. Será o río Caldo o encargado de guiarnos ata os 
restos da mansión romana de Aquis Ogeresibus e ás 
termas situadas ao carón do balneario. 

Prosegue o noso camiño pola Vía Nova ata chegar a 
Lobios, onde se atopa a sede do Parque Natural Baixa 
Limia-Serra do Xurés. Continuamos cara Ganceiros para 
posteriormente cruzar o Limia, o río do Esquecemento, o 
tan temido Lethes para os romanos. Bordeando o monte 
do Viso albiscamos a igrexa de Santa Comba de Bande, 
xoia visigótica do século VII, onde noutrora repousaron os 
restos de San Torcuato. Ao carón do encoro das Conchas 
agárdanos un dos xacementos arqueolóxicos máis impor-
tantes da Península Ibérica, Aquis Querquennis, que 
conta, entre outros atractivos, cunhas relaxantes piscinas 
termais. Máis adiante abandonamos o trazado da Vía 
Nova para internarnos nunha espectacular congrostra que 
segue unha antiga calzada romana. Entre carballeiras e 
soutos, cruzaremos o río Cadós e ascenderemos ao Alto 
do Vieiro, para chegar a Verea, onde petos de ánimas e 
cruceiros abordan o camiño.

Será a impoñente imaxe do mosteiro de Celanova a que 
nos reciba antes de chegar a tan fermosa vila, na que no 
século X San Rosendo mandou construir a capela de 
San Miguel, que chegou ata os nosos días e onde os 
equinoccios deixan imaxes para o recordo. As ribeiras do 
río Arnoia dan paso a municipio de A Merca, coñecida 
polo conxunto etnográfico de máis de trinta hórreos, 
nun excepcional estado de conservación.

Preto de Ourense está San Cibrao das Viñas, con fermo-
sas capelas como a do Santo Cristo que conta cun miliario 
romano. Xa na capital termal de Galicia seguiremos o 
camino pola Vía da Prata. 

Quedan só 100 quilómetros para chegar
a Santiago de Compostela!

Camiñando, descubrindo,

